
Република Македонија

МИНИСТЕРСТВО ЗА ФИНАНСИИ

М Е М О Р А Н Д У М

  Предлог на 

Закон за изменување и дополнување на 

Законот за персоналниот данок на доход

ЗАМЕНИК ПРЕТСЕДАТЕЛ НА ВЛАДА И 

МИНИСТЕР ЗА ФИНАНСИИ

м-р Зоран Ставрески

ПОТПИС:

Скопје, 2012 година
1. Осврт на материјалот: Со предлогот на Законот за изменување и дополнување на Законот за персоналниот данок на доход се предлага дополнување на членот 6 од Законот со цел да се овозможи ослободување од персонален данок на доход на приходите кои се остваруваат во вид на паричен надоместок кој се доделува на национален уметник согласно со Законот за национален уметник на Република Македонија и паричните надоместоци доделени на уметник и стручен соработник од областа на заштитата на културното наследство кој остварил право на пензија и е добитник на една од државните награди “11 Октомври“ за животно дело, “11 Октомври“ за долгогодишни остварувања во културата и уметноста, “Св. Климент Охридски“ за долгогодишни остварувања во културата и уметноста и награда “23 Октомври“ за долгогодишни остварувања во културата, согласно со Законот за култура.

Исто така, целта на овој Предлог на Закон е пропишување на основ со кој ќе се овозможи пролонгирање на датумот за започнување со оданочување на каматите по орочени штедни влогови и други депозити до пристапувањето на Република Македонија во Европската Унија.
2. Разгледани можни решенија (за-против аргументи):  нема 

3. Резултати од извршените консултации со ресорните министерства, другите органи на државната управа и организации: /
4. Дали материјалот содржи елементи на државна помош:         ДА                     НЕ√

Дали е донесена одлука на Комисијата за заштита на конкуренцијата за компатибилноста на државната помош:



ДА                     НЕ√


5. Изјава за усогласеност на прописот  со законодавството на Европската Унија (во прилог)       








6. Усогласеност со преземените обврски од ратификуваните меѓународни договори):

7. Решение кое се препорачува (со образложение):

Причините и целите за изготвувањето на овој закон се дадени во образложението содржано во предложениот текст на законот.
8. Фискални импликации на материјалите што се предлагаат: нема

9. Очекувани влијанија: 

10. Оценка на Секретаријатот за законодавство по материјалот: ДА      НЕ  

11. Клучни елементи за информирање на јавноста:
МИНИСТЕРСТВО ЗА ФИНАНСИИ

ПРЕДЛОГ НА ЗАКОН

за изменување и дополнување на

Законот за персоналниот данок на доход

Скопје, 2012 година

ВОВЕД:

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ 


Со Законот за персоналниот данок на доход ("Службен весник на Република Македонија", бр.80/93, 3/94,70/94, 71/96, 28/97, 8/01, 50/01, 52/01, 2/02, 44/02, 96/04, 120/05, 52/06, 139/06, 6/07, 160/07, 159/08, 20/09, 139/09, 171/10 и 135/11) се воведува персоналниот данок на доход и се уредува начинот на оданочување на доходот на граѓаните. Персоналниот данок на доход се плаќа годишно  на збирот на нето приходите од сите извори, освен на приходите што се изземени од оданочување со овој закон согласно со членот 6 од законот.


Во Законот за националниот уметник на Република Македонија  ("Службен весник на Република Македонија", бр.47/11), се уредуваат критериумите и постапката за доделување на титулата национален уметник, правата врз основа на титулата национален уметник и други прашања кои се однесуваат на титулата национален уметник на Република Македонија. Титулата национален уметник на Република Македонија, како највисоко признание од областа на културата, се доделува на уметник кој ги исполнува следниве општи и поединечните критериуми согласно со одредбите од овој закон. Согласно со членот 5 на законот, на носителот на титулата национален уметник му доделува месечен паричен надоместок во износ од две просечни месечни плати исплатени во Република Македонија во претходната година, за тековната година од денот на добивањето на титулата па сè до крајот на животот. Овие средства се обезбедуваат од Буџетот на Република Македонија.

Согласно со членот 11-б од Законот за културата ("Службен весник на Република Македонија", бр.31/98, 49/03, 82/05, 24/07, 116/10, 47/11 и 51/11), уметник и стручен работник од областа на заштитата на културното наследство кој остварил право на пензија и е добитник на: - државната награда „11 Октомври“ за животно дело или, - државната награда „11 Октомври“ за долгогодишни остварувања во културата и уметноста или, - државната награда „Св. Климент Охридски“ за долгогодишни остварувања во културата и уметноста или - државната награда „23 Октомври“ за долгогодишни остварувања во културата, има право на месечен паричен надоместок во висина на разликата меѓу пензијата што ја остварува и највисоката пензија во Република Македонија во претходната година, за тековната година. Ова право го имаат и добитници на една од наведените награди кои ќе остварат пензија по денот на влегување во сила на законот. Надоместокот се исплаќа со средства од Буџетот на Република Македонија, преку Министерството за култура, сметано од денот на стекнување на правото на надоместок, па до крајот на животот.


Со цел да се овозможи лицата кои се стекнале со правото на исплата на надоместоците кои се пропишани со членот 5 од Законот за националниот уметник на Република Македонија и членот 11-б од Законот за културата да бидат ослободени од обврската за плаќање персонален данок на доход, се предлага дополнување на членот 6 од Законот за персоналниот данок на доход.

Исто така, со членот 47 од Законот за персоналниот данок на доход се дефинираат приходи од капитал како еден од видовите на приходи на физичките лица кои подлежат на оданочување со персонален данок на доход. Како такви, во смисла на одредбите од овој закон, се подразбираат: приходите од дивидендите и другите приходи остварени со учество во добивката кај правните и физичките лица; приходите од каматите по заеми дадени на физички и правни лица; приходите од каматите по обврзници или други хартии од вредност и приходите од камати на орочени штедни и други депозити.
Во однос на приходите од камати на орочени штедни и други депозити, согласно со измените и дополнувањата на Законот за персоналниот данок на доход објавени во "Службен весник на Република Македонија" бр. 171 од 30 декември 2010 година, се пролонгираше отпочнувањето на оданочувањето на овој вид на приходи до 1 јануари 2013 година.

Заради пропишување на законски основ со кој ќе се овозможи понатамошно даночно ослободување на приходите кои ги остваруваат граѓаните по овој основ се утврди потребата од изменување на законот.  
II. ЦЕЛИ, НАЧЕЛА И ОСНОВНИ РЕШЕНИЈА

Основна цел на предложеното изменување и дополнување на Законот за персоналниот данок на доход е пропишување на правен основ со кој ќе се овозможи ослободување од персонален данок на доход на приходите кои се остварваат во вид на паричен надоместок кој се доделува на национален уметник согласно со Законот за национален уметник на Република Македонија и паричните надоместоци доделени на уметник и стручен соработник од областа на заштитата на културното наследство кој остварил право на пензија и е добитник на една од државните награди “11 Октомври“ за животно дело, “11 Октомври“ за долгогодишни остварувања во културата и уметноста, “Св. Климент Охридски“ за долгогодишни остварувања во културата и уметноста и награда “23 Октомври“ за долгогодишни остварувања во културата, согласно со Законот за култура.

Исто така, со предложеното изменување и дополнување на Законот се предлага пролонгирање на датумот за започнување со оданочување на каматите по орочени штедни влогови и други депозити, така што наместо постојното решение кое предвидува оданочувањето за овој вид на приход да отпочне од 1 јануари 2013 година, со овој предлог се предвидува даночно ослободување за овој вид на приход на граѓаните да трае до пристапувањето на Република Македонија во Европската Унија. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ 

НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА


Предлогот за изменување и дополнување на Законот за персоналниот данок на доход предизвикува фискални импликации врз Буџетот на Република Македонија за тековната година во износ од околу 150 000 денари.
IV. ПРОЦЕНА НА ФИНАНСИСКИТЕ  СРЕДСТВА ПОТРЕБНИ ЗА 

СПРОВЕДУВАЊЕ НА ЗАКОНОТ, НАЧИН НА НИВНО

ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО 

НА  ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА 

ОДДЕЛНИ СУБЈЕКТИ


За спроведувањето на предложеното изменување и дополнување на Законот за персоналниот данок на доход не е потребно обезбедување на финансиски средства, ниту материјални обврски за одделни субјекти.

ПРЕДЛОГ НА ЗАКОН

за изменување и дополнување на

Законот за персоналниот данок на доход

Член 1

Во Законот за персоналниот данок на доход ("Службен весник на Република Македонија", бр.80/93, 3/94,70/94, 71/96, 28/97, 8/01, 50/01, 52/01, 2/02, 44/02, 96/04, 120/05, 52/06, 139/06, 6/07, 160/07, 159/08, 20/09, 139/09, 171/10 и 135/11), во членот 6, став (1 ), по точката 21-б), се додаваат две нови точки 22) и 23) кои гласат:


“22) парични надоместоци доделени на национален уметник согласно со Законот за национален уметник на Република Македонија;


23) парични надоместоци доделени на уметник и стручен соработник од областа на заштитата на културното наследство кој остварил право на пензија и е добитник на една од државните награди: “11 Октомври“ за животно дело, “11 Октомври“ за долгогодишни остварувања во културата и уметноста, “Св. Климент Охридски“ за долгогодишно остварување во културата и уметноста, награда “23 Октомври“ за долгогодишни остварувања во културата, согласно со Законот за култура;“.

Точките 22), 23), 24) и 25), стануваат точки 24), 25), 26) и 27). 

Член 2

Одредбата од членот 47 точка 4) од овој Закон, која се однесува на оданочувањето на каматите на орочени штедни и други депозити, ќе отпочне да се применува со денот на пристапувањето на Република Македонија кон членство во Европската Унија. 
Член 3

Овој закон влегува во сила осмиот ден од денот на објавувањето во “Службен весник на Република Македонија”, освен членот 2 на овој закон кој ќе започне да се применува од 1 јануари 2013 година. 

ОБРАЗЛОЖЕНИЕ НА ПРЕДЛОГ ЗАКОНОТ ЗА ИЗМЕНУВАЊЕ И ДОПОЛНУВАЊЕ
НА ЗАКОНОТ ЗА ПЕРСОНАЛНИОТ ДАНОК НА ДОХОД

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ


Со членот 1 од Предлогот на Законот за изменување и дополнување на Законот за персоналниот данок на доход се врши дополнување во членот 6 од Законот за персоналниот данок на доход во делот на одредбите со кои се уредуваат приходите на кои не се пресметува и плаќа персонален данок на доход. Во таа насока се предлага пропишување на правен основ со кој ќе се овозможи ослободување од персонален данок на доход на приходите кои се остваруваат во вид на паричен надоместок кој се доделува на национален уметник согласно со Законот за национален уметник на Република Македонија и паричните надоместоци доделени на уметник и стручен соработник од областа на заштитата на културното наследство кој остварил право на пензија и е добитник на една од државните награди “11 Октомври“ за животно дело, “11 Октомври“ за долгогодишни остварувања во културата и уметноста, “Св. Климент Охридски“ за долгогодишно остварување во културата и уметноста, награда “23 Октомври“ за долгогодишни остварувања во кулрурата, согласно со Законот за култура.

Со членот 2 од истиот Предлог Закон, се предлага одложена примена на членот 47 точка 4) од Законот, со цел одложување на датумот на оданочување со персонален данок на доход на остварените приходи во вид на камати на орочени штедни влогови и други депозити, до денот на пристапувањето на Република Македонија кон членство во Европската Унија.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Со измените и дополнувањата на Законот за персоналниот данок на доход се врши одложување на датумот за започнување на оданочувањето со персонален данок на доход на приходите по основ на камати на орочени штедни и други депозити како и ослободување од оданочување на надоместоците од членот 5 од Законот за националниот уметник на Република Македонија и членот 11-б од Законот за културата. 
 
Предложените решенија се меѓусебно поврзани бидејќи се однесуваат на иста правна работа.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените изменувања и дополнувања на Законот за персоналниот данок на доход ќе се овозможи лицата кои се стекнале со правото на исплата на надоместоците кои се пропишани со членот 5 од Законот за националниот уметник на Република Македонија и членот 11-б од Законот за културата да бидат ослободени од обврската за плаќање персонален данок на доход, се предлага дополнување на членот 6 од Законот за персоналниот данок на доход. Исто така, се овозможува приходите кои физичките лица ги остваруваат од камати на орочени штедни и други депозити да бидат ослободени од оданочување до денот на пристапувањето на Република Македонија кон членство во Европската Унија.
 ТЕКСТ 

на одредби од Законот за персоналниот данок на доход

кои се изменуваат и дополнуваат
Член 6

Данок на доход не се плаќа на примањата по основа на:

1) награди што ги доделува Организацијата на Обединетите нации и меѓународните организации;

2) награди за животни достигнувања во науката, културата и спортот;

3) стипендии и кредити на ученици и студенти што ги доделуваат органите на државната управа и фондации во согласност со закон;

3-а) награди на ученици и студенти за време на задолжителна практична работа и обука до 4.000 денари месечно;

3-б) награди на ученици и студенти освоени на натпревари во рамките на образовниот систем;

4) награди на спортисти за постигнати резултати на официјални меѓународни натпревари;

5) стипендии за спортисти;

5-а) надоместок на трошоци за службени патувања (трошоци за превоз, сместување и исхрана) при патување на државните репрезентации и спортските клубови на официјални првенства и други меѓународни натпревари;

6) надоместок на трошоци за службени патувања, за теренски додаток (сместување, исхрана) или одвоен живот од семејството на вработени лица во висина на најнискиот износ утврден со општиот колективен договор на стопанството во Република Македонија, односно за вработените во нестопанството во висина утврдена со прописите за органите на државната управа;

6-а) надоместоците на трошоците за користење на сопствен автомобил за потребите на работодавачот во висина од 30% од цената на литар гориво што го користи автомобилот за секој изминат километар, а најмногу до 3.500 денари месечно;

7-б) надоместок на лицата волонтери согласно со Законот за волонтерството;

8) надоместок за инвалидност, плата и пензија на инвалидно лице;

9) детски додаток;

10) други социјални додатоци за деца, утврдени со закон;

11) паричен надоместок за време на невработеност, утврден со закон;

12) надоместок во случај на смрт на вработениот и на член на семејството, до пропишаниот износ;

13) помош за претрпени штети од елементарни непогоди, до најнискиот износ утврден со општиот колективен договор на стопанството во Република Македонија, односно за вработените во нестопанството во висина утврдена со прописите за органите на државната управа;

14) надоместок по основа на здравствено осигурување, освен надоместок на плата;

15) помошти за социјална заштита;

16) надоместок за телесно оштетување;

17) надоместок на штета по основа на осигурување на живот и имотни осигурувања, доколку трошоците за осигурувањето се на товар на осигуреникот;

18) камати по јавни заеми;

19) камати по обврзници издадени од Република Македонија и единиците на локалната самоуправа;

20) камати на штедни влогови, тековни сметки и депозити по видување;

21) алиментации и надоместоци на штета по судска одлука и надоместок на штета како последица на несреќа при работа;

21-а) приходи од продажба на корисен цврст отпад, остварен од страна на физичко лице;

21-б) приходи од продажба на собрани лековити билки и шумски плодови, остварени од физичко лице;

22) отпремнина која се дава при заминување во пензија во висина од две просечни месечни нето плати по работник исплатени во Република Македонија во последните три месеца;

23) еднократен надоместок во вид на испратнина, заради трајно работно ангажирање на работниците, под услови и начин утврдени со закон;

24) примени донации во согласност со Законот за донации и за спонзорства во јавните дејности и

25) плати на вработените лица кај обврзникот кој е корисник на технолошка индустриска развојна зона, за период од десет години од започнувањето на вршењето на дејноста во зоната, односно од првиот месец во кој корисникот ќе изврши исплата на плата, без разлика на бројот на вработените лица кај корисникот, под услови и постапка утврдени со Законот за технолошки индустриски развојни зони.
Член 47
Под приходи од капитал се подразбираат:

1) дивидендите и другите приходи остварени со учество во добивката кај правните и физичките лица;

2) каматите по заеми дадени на физички и правни лица;

3) каматите по обврзници или други хартии од вредност и

4) камати на орочени штедни и други депозити.
ОБРАЗЕЦ ЗА ПРОЦЕНКА НА ФИСКАЛНИТЕ ИМПЛИКАЦИИ

НА ПРЕДЛОГ ПРОПИСИТЕ И ОПШТИТЕ АКТИ ДОСТАВЕНИ ДО ВЛАДАТА НА РЕПУБЛИКА МАКЕДОНИЈА

ЗА НИВНО УСВОЈУВАЊЕ

	· 1. Назив на предлогот:

Предлог на Закон за изменување и дополнување на Законот за персоналниот данок на доход
	· Министерство / орган на државна управа :

Министерство за финансии
	

	Со Предлогот на Законот за изменување и дополнување на Законот за персоналниот данок на доход ќе се овозможи продолжување на досегашното даночно ослободување на приходите кои ги остваруваат граѓаните по овој основ до влезот на Република Македонија во Европската Унија и ослободување на надоместоците пропишани со членот 5 од Законот за националниот уметник на Република Македонија и членот 11-б од Законот за културата.

	· Вид на предлог:

Предлог на Закон за изменување и дополнување на Законот за персоналниот данок на доход
	

	· Контакт лице  и звање:

Сузана Стојмироска
Раководител на Сектор за даночна и царинска политика

	· Контакт тел./факс или е-пошта:

тел. 3 106 681
 
	

	· Активност: Усвојување на Предлог на Закон за изменување и дополнување на Законот за персоналниот данок на доход 

	· Вид на барање:
	(  ) Регулатива во врска со ЕУ 

(  ) Друга нова регулатива


	( ) Нова програма

(  ) Зголемување / намалување  на постоечка програма


	(  ) Прераспределба (на средства) помеѓу две програми 

(  ) Спојување на две или повеќе програми

	Цел на барањето / предложената активност:  /

	Врска со владината програма: 

	· Фискални импликации:


	(илјади денари)

	
	Тековна год.
	во  2013  

год.
	во 2014 год. 
	во 2015

год.

	· Вкупни трошоци за предлогот 

Плати 

Стоки и услуги

Капитал

Трансфери

Вкупно


	---
150 000
	890 000


	---
	---

	· Одобрени средства за предлогот

Плати 

Стоки и услуги

Капитал

Трансфери

Вкупно
	---
	---
	---
	---

	· Промена (разлика) од одобрените средства (Б-А)

Плати 

Стоки и услуги

Капитал

Трансфери

Вкупно
	---
	---
	---
	---

	· Расположиви средтства од прелевање  (од други активности или програми во органот)

Плати 

Стоки и услуги

Капитал

Трансфери

Вкупно
	---
	---
	---
	---

	· Нето имликации на средствата на органот (Ц-Д)

Плати 

Стоки и услуги

Капитал

Трансфери

Вкупно
	---
	---
	---
	---

	· Зголемување / намалување на приходите


	
	---
	---
	---

	· Дополнителни извори на финансирање или споделување на трошоците



Извор: _____________________________


	---
	---
	---
	---

	· Нето зголемување / намалување на бројот на вработени во врска со предлогот


	---
	---
	---
	---

	· Какви гаранции, заеми или други вистински или можни обврски ќе произлезат за Владата (а кои не се наведени во точка 11 А до 11 Г) 


	---

	· Ако ова претставува барање за дополнителни средства во тековната фискална година или н надвир од нормалниот циклус на подготвување на буџетот, дајте образложение.


	---

	· Дата на завршување на проценката 


	---

	· Дата на поднесување на анализата до Министерството за финансии за добивање мислење:
	---

	· Дата на добивање на одговор од Министерството за финансии: 
	---

	· Измени побарани од Министерството за финансии:


	---

	· Одговор на министерството-предлагач:


	---

	· Одговор од Министерството за финансии:


	---

	· Дали мислењето на Министерството за финансии е дадено во прилог:


	---

	· Одобрено/Дата:

Потпис на државен секретар или директор на орган
__________________________

	   /   / 2012 год.
	Заменик Претседател на Влада  и Министер за финансии

м-р Зоран Ставрески


	  /   /2012 год.




